
Apêl Manipur 

“Gadewch i ni adeiladu ar unwaith” 

Nehemeia 2:18 

Am beth allaf weddïo? 

1. Gweddïwch am heddwch i dalaith Manipur 

2. Gweddïwch dros yr Eglwys, y bydd hi’n adennill 
ei normalrwydd 

3. Gweddïwch y bydd trigolion Manipur yn gallu 
arfer eu hawliau, yn le y bydd yn hafan diogel 

ac yn gartref i bobl o bob ffydd  

Wrth wynebu yr heriau corfforol, 
emosiynol ac ysbrydol hyn mae 

angen gwydnwch arnom, dim ond trwy ras dwyfol 
y gellir profi hyn.   

Gweddïwch y bydd yr Ysbryd Glân sy’n dawelwch 
ac yn dangnefedd yn parhau i aros gyda phawb 
sy’n wynebu yr amseroedd tywyll a diflas hyn.’ 

Dr Sharon Singsit-Evans   

Beth yw anghenion pobl Manipur heddiw?  

Yr anghenion uniongyrchol tymor byr ar hyn o bryd yw; bwyd, 
offer coginio, dillad cynnes, blancedi, llochesi dros dro.   

Y gobaith tymor hir yw mynd ati i ail 
adeiladau; Cartrefi, Eglwysi, Ysgolion, 
Colegau, Swyddfeydd, Cymunedau.   

Sut y gallwn gyfrannu?  

Yn ddelfrydol byddwch yn rhannu eich 
cyfraniadau unai drwy gyfrannu ar wefan 

EBC, neu trwy law Trysorydd yr 
Henaduriaeth. Pob tro y byddwch yn 

cyfrannu cofiwch nodi’r cod arbennig yma 
‘P0167’ a nodi Apêl Manipur yn glir wrth 

wneud y taliad.   

Sganiwch yma i 
gyfrannu 



Dechrau mis Mai 2023, daeth yr hanes am erledigaeth yn erbyn Cristnogion yn India 

i benawdau ein newyddion ni yma yng Nghymru, a hynny yn dilyn gorymdaith yn 

gofyn am undod llwythol yn y dalaith.  Ar ddechrau mis Ionawr llynedd, dechreuodd 

terfysgoedd yn erbyn credinwyr yn y dalaith, lle aeth gangiau o eithafwyr Hindŵaidd 

arfog o ddrws i ddrws ac ymosod ar Gristnogion. Y mae hwn yn wrthdaro ethnig 

rhwng llwythi y Meitei a’r Kuki-Zo. Mae llwyth y Meitei, a’i gwreiddiau yn bennaf yn 

Manipur a Myanmar ar cyffiniau agos, Hindŵ iaid yw’r mwyafrif. Cristnogion gan 

fwyaf yw llwyth y Kuki-Zo, ac felly yn lwyth sy’n perthyn i amrywiol daleithiau y 

Gogledd Ddwyrain; gan gynnwys y taleithiau hynny yr ydym ni yn eu hadnabod yn 

dda fel Mizoram. Y mae’r Meitei gan fwyaf yn byw yn nhref a dyffryn Imphal (tref 

fwyaf y dalaith).  

Hanes y gwrthdaro diweddar yn Manipur.  

Daeth tensiynau i ben pan ddechreuodd y Kuki-Zo brotestio yn erbyn galwadau gan 

y Meitei i gael statws llwythol swyddogol. Roedd y Kuki-Zo yn dadlau y byddai hyn 

yn cryfhau eu dylanwad, oedd eisoes yn gryf ar y llywodraeth a’r gymdeithas, gan 

ganiatáu iddynt brynu tir neu ymgartrefu mewn ardaloedd Kuki-Zo yn bennaf. Mae 

sawl ffactor arall wedi cynyddu tensiynau yn eu plith, y mae’r mudo, a hynny o 

ganlyniad i ryfel yn Myanmar. Mae pwysau ar y defnydd a wneir o’r tir, gan 

boblogaeth sy’n tyfu yn gyflym yn achosi cynddaredd hefyd. Yng nghanol y 

gwrthdaro mae’r rhyfel ar gyffuriau a’r grym y mae’r arian a wneir ar hynny yn 

cyfrannu at gymhlethdod y sefyllfa llwythol yn Manipur.  

Beth yw effaith y gwrthdaro ar y dalaith ac ar 

Eglwysi Manipur?  

200 o bentrefi wedi eu llosgi  

7526 o gartrefi wedi eu llosgi  

151 marwolaeth  

36 Pencadlys Eglwysig wedi eu llosgi.  

2 Coleg Diwinyddol wedi eu llosgi  

41,425 o bobl wedi eu dadleoli, yn bennaf i 

Ogledd Talaith Mizoram.   

400 o Eglwysi wedi eu llosgi.  

Ble mae Manipur? 

Sut y cychwynnodd y 

gwrthdaro?  



Aiff ein cysylltiad fel eglwys a gwlad gyda 

thalaith Manipur yn yr India yn ôl at 

ddechrau’r ugeinfed ganrif. Fe ysbrydolwyd nifer o genhadon Cymreig gan fendith 

tywalltiad yr Ysbryd Glân yn Niwygiad 1904/05 i gynni eu hunain fel cenhadon yn yr 

India. Un o’r rheiny oedd chwarelwr ifanc o’r enw Watkin Robert o Gaernarfon a aeth 

yng nghwmni Dr Peter Fraser a’i wraig Mary Catherine Fraser allan i Mizoram ar ei 

draul ei hun yn 1908. Yn 22 oed pan gyrhaeddodd Mizoram, fe gafodd yr enw: ‘Pu 

Tlangval’ (Mr. Dyn ifanc) enw a gadwodd am weddill ei oes.  

Beth yw Cysylltiad EBC gyda 

Manipur? 

Roedd gan Watkin Roberts faich dros y bobl o lwyth yr Hmar yng ngogledd Mizoram a 

de Manipur a oedd prin wedi eu cyrraedd gyda’r Efengyl hyd hynny. Dysgodd eu 

hiaith, a oedd yn debyg iawn i iaith Mizo, a sicrhaodd gopiau o Efengyl Ioan i'w anfon 

yn rhodd at benaethiaid pentrefi llwyth yr Hmar. Stori ddiddorol yw honno sydd yn 

dweud mai Miss Emily Davies, a roddodd y £5 i Watkin 

Roberts a’i ysbrydolodd a’i alluogi i wneud y gwaith 

hwn.  

Daeth neges yn ôl gan benaeth pentref Senvawn dros y 

ffin yn Manipur yn gofyn ar i rywyn ddod i esbonio’r hyn 

oedd yn cael ei ddweud yn y llyfr iddyn nhw ac am 

Dduw. Ond roedd y pentref mewn talaith arall ac nid 

oedd hawl o dan gan genhadon o Mizoram i fynd dros y 

ffiniau taleithiol oedd wedi eu gosod gan lywodraeth Prydain a Maharajah Manipur. Er 

y peryglon a’r rhybuddion y byddai’n cael ei ladd gan y llwyth ffyrnig hwn, fe 

sicrhaodd Watkin Roberts y caniatâd oedd ei angen i fynd yno ar daith genhadol fer yn 

1910 ynghyd a phedwar o gydweithwyr brodorol o Aizawl.  

Wedi pum niwrnod o ddysgu yno am yr Efengyl, fe gyhoeddodd y pennaeth a phedwar 

gw^r arall o’r llwyth yno eu bod am wneud heddwch gyda Duw y Beibl a chredu yn 

Iesu Grist. Daeth pentref Senvawn yn ne Manipur yn ganolfan ar gyfer yr Efengyl a 

fyddai’n cael ei effaith ar weddill y dalaith wrth i ysgol ac eglwys fywiol newydd gael ei 

sefydlu yno. Er nad oedd iddo ganiatâd i aros yno i weithio, fe gadwodd Watkin 

Roberts mewn cysylltiad gyda’r eglwys ifanc hon a’u cefnogi wrth sefydlu cenhadaeth 

a fyddai’n cynwys y cenhadon cyntaf o Mizoram ei hun. O fewn dwy genhedlaeth yr 

oedd llwyth yr Hmar wedi troi bron yn gyfan at yr Efengyl a miloedd o eglwysi wedi eu 

sefydlu ymysg amrywiaeth eang o lwythau ethnig ar draws Talaith Maniur i gyd.   



Dywedodd Dr Sharon Singsit-Evans, merch o 

Manipur sy’n byw gyda’i theulu yn 

Birmingham, ac yn gweithio fel seiciatrydd 

clinigol yn Birmingham:  ‘Wrth wynebu yr 

heriau corfforol, emosiynol ac ysbrydol  hyn 

mae angen gwydnwch arnom,  dim ond trwy 

ras dwyfol y gellir profi hyn.   

Gweddïwch y bydd yr Ysbryd Glân sy’n 

dawelwch ac yn dangnefedd yn parhau i aros 

gyda phawb sy’n wynebu  yr amseroedd 

tywyll a diflas hyn.’  

 

1. Gweddïwch am Heddwch i dalaith Manipur  

2. Gweddïwch dros yr Eglwys, y bydd hi’n 

adennill ei normalrwydd.   

3. Gweddïwch y bydd trigolion Manipur yn gallu 

arfer eu hawliau, yn le y bydd yn hafan diogel ac yn gartref i bobl o 

bob ffydd.   

1. Ffurfio'r llywodraeth gywir a'r 

arweinyddiaeth gywir i arwain y 

genedl gyda chydraddoldeb a pheidio â gwahaniaethu  

2. Y bydd y llywodraeth newydd yn gweithio i gefnogi pob crefydd a 

diwylliant.  

3. Am ddoethineb i’r gymuned Gristnogol, ac am wybodaeth ac 

amddiffyniad Duw i wynebu’r hyn sydd 

o’i blaen.  

Am beth allaf 

weddïo? 

Y mae mudiad Open Doors wedi 

ein hannog i weddïo yn benodol 

dros y materion canlynol:  



Sut y gallwn 

gyfrannu?  

Yn ddelfrydol byddwch yn rhannu eich cyfraniadau unai drwy gyfrannu ar 

wefan EBC, neu trwy law Trysorydd yr Henaduriaeth. Pob tro y byddwch yn 

cyfrannu cofiwch nodi’r cod arbennig yma ‘P0167’ a nodi Apêl Manipur yn glir 

wrth wneud y taliad.   

Syniadau codi 

arian?  

Disgo 70au 

Teithiau Cerdded 

Boreau Coffi 

Cyngherddau 

Marathon, neu cerdded 

o amgylch y Parc 

Cyfri camau cerdded... 

Edrychwn ymlaen  i gael clywed 

am eich syniadau a’ch 

anturiaethau codi arian.   



Gweddi’r Llywydd  

Arglwydd, dyrchafwn gri dros ein brodyr a'n chwiorydd yn Manipur o bob hil a chefndir, 

dy blant, sydd mewn gwrthdaro a rhyfel.  

Gweddïwn arnat anfon dy Lân Ysbryd yn enw ein Harglwydd Iesu i newid calonnau y rhai 

a fyn drais ac i nerthu y rhai a fyn dangnefedd, ar i ti amddiffyn y di-amddiffyn a chysuro 

y rhai sydd yn galaru.   

Cynnal freichiau dy Eglwys er mwyn iddi dy wasanaethu yng ngrym dy gariad a'th nerth. 

Cynnal ei gobaith hefyd ynot ti dy hun, Arglwydd yr arglwyddi a Thywysog hedd. Rho dy 

gymorth i ninnau wrth i ni geisio cynorthwyo yn y gwaith mawr o adfer gobaith a 

chynorthwyo bobl talaith Manipur trwy gyfrwng ein Apêl, i ailadeiladu'r hyn a gollwyd, y 

mannau addoli, y Beiblau a'r diogelwch i gyd-addoli eto.  

Gweddïwn dros y teuluoedd y gwyddom amdanynt a rwygwyd gan drais a 

llofruddiaethau, dros y plant a amddifadwyd a'r rhai sydd bellach ar ffo ac yn ddi-

gartref.  

Diolchwn i Ti am y noddfa a roddwyd gan dy bobl oddi fewn ac oddi allan i Manipur ac 

am weddïau cyson dy eglwys mewn eiriolaeth daer.  

Cynorthwya ni i weithredu mewn hyder ac i roi o'n heiddo at leddfu poen a dioddefaint 

ac i gwrdd ag angen ein brodyr a'n chwiorydd yn Manipur. Cydnabyddwn fod yr angen 

yn fawr, ond nertha ni i barhau yn ein gweddïau ac i weithredu gyda doethineb a 

brwdfrydedd.  

Dyro dy ddoethineb yng nghalonnau yr arweinyddion eglwysig a gwladol, i'r rhai sydd 

mewn awdurdod a'r rhai sy'n cario baich cyfrifoldeb. Gweddïwn, fel y dysgaist ni, dros y 

rhai a fyn niwed i aelodau o'th eglwys, a'r rhai distadl a diniwed o bob llwyth ac iaith. 

Tywys hwy at droed croes Iesu ac at y maddeuant nerthol sydd yn ei waed fel y daw taw 

ar y trais a diwedd ar yr erledigaethau.  

Agor y ffordd i ni, aelodau Eglwys Bresbyteraidd Cymru, os gweli'n dda Arglwydd, i 

weithredu yn ôl y nerth a roddi i ni. Bendithia bob un rhodd o'n heiddo a phob gweddi 

o'n genau er mawl a gogoniant i'th enw sanctaidd, a dyro dy ras i'n cynnal, dy gariad yn 

anogaeth, a chymdeithas yr Ysbryd Glân i weithredu mewn nerth trwy dy Eglwys.  

Gofynnwn hyn oll yn enw ein Harglwydd Iesu Grist.  

Amen.   






